Гьудулзаби ц1уне!!!!

 К1удияб хазина буго гьудуллъи,

Гьелде квер хьваг1изе г1едег1уге,вац.

Гьудуласда дагьаб дур бахъараб ццин 

Цодагьаб къинабе къват1иб  гьурщуге.      

   Гьеб мун рекъеч1еб иш дур рек1еласул

 Рак1алда гьеч1ого ккараб батила,

Гьесул дагьаб г1айиб, г1емер бадиб ч1ван,

Ч1ег1ералъ релъунге киналго ихал. 

Мехал сверанаг1ан, санал анаг1ан,

Саву г1емер ккола гьаб г1умруялда,

 Бигьаго щвараб куц гьал гьудулзаби,

Гьел ратизе, унго,бугеб куц зах1мат. 

Дир гьудул, ругьунаб чоца рехани,

Чодул мугъ бухуге, нухлул хал гьабе.

Гьеб гьет1араб бук1ин чол г1айиб гуро.

Г1едег1уге гьудул чу хисизе мун. 

Г1адамал, нужеде гьари буго дир:

 Панаяб рек1ел ц1а ц1орозе тоге; 

Ц1уне гьудулзаби--гьел г1емер гьеч1о,

 Г1айиб камурав чи кивго вижич1о. 

Дун хьвадана цеве валагьич1ого,

Цо гъалат1 бихьани ццин гъугъазе тун;

 Таравщинав дица божарав гьуду,

Дунги таранщинав гьудулзабаца. 

Цинги гьет1-гьет1арал гьал дир нухазда 

Гьеч1ого г1оларел дир гьудулзаби,

 Лъукъун инагьдулеб чаница г1адин, 

Дирги рак1ги бух1ун ах1арщинал. 

Ах1улел руго нуж рач1а киналго, 

Каранде дандкъазе къач1ан ч1ун вуго.

Цо нухалъ дун т1аса лъугьинч1ел чаг1и,

 Цинги дида т1аса лъугьинч1ел чаг1и.
